КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Из шом промышленносьт выльмöдöм кузя мероприятиеяс 

да найöс сьöмöн могмöдан пöрадок йылысь" 

Россия Федерацияса Правительстволысь 2004 во декабр 24 лунся

 840 №-а шуöм примитöм кузя Россия Федерацияса 

Правительствоöн Веськöдлысь М.Е.Фрадков дорö 

Коми Республикалöн Государственнöй Сöветса депутатъяслöн шыöдчöм йылысь

Коми Республикаса Государственнöй Сöвет шуис:

1. Примитны "Из шом промышленносьт выльмöдöм кузя мероприятиеяс да найöс сьöмöн могмöдан пöрадок йылысь" Россия Федерацияса Правительстволысь 2004 во декабр 24 лунся 840 №-а шуöм примитöм кузя Россия Федерацияса Правительствоöн Веськöдлысь М.Е.Фрадков дорö Коми Республикалöн Государственнöй Сöветса депутатъяслысь шыöдчöм (водзö – Шыöдчöм).

2. Мöдöдны тайö Шуöмсö да Шыöдчöмсö Россия Федерацияса Правительствоöн Веськöдлысь М.Е.Фрадковлы.

3. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                   И.Е.Кулаков

Сыктывкар

2005 вося февраль 18 лун

III-5/10 №

Примитöма Коми Республикаса 

Государственнöй Сöветöн

2005 вося февраль 18 лунö

"Из шом промышленносьт выльмöдöм кузя мероприятиеяс 

да найöс сьöмöн могмöдан пöрадок йылысь" 

Россия Федерацияса Правительстволысь 2004 во декабр 24 лунся

 840 №-а шуöм примитöм кузя Россия Федерацияса 

Правительствоöн Веськöдлысь М.Е.Фрадков дорö 

Коми Республикалöн Государственнöй Сöветса депутатъяслöн шыöдчöм

Пыдди пуктана Михаил Ефимович!

Коми Республикалöн Государственнöй Сöветса депутатъясöс майшöдлö серпасыс, кыдзи збыльмöдсьö "Из шом промышленносьт выльмöдöм кузя мероприятиеяс да найöс сьöмöн могмöдан пöрадок йылысь" Россия Федерацияса Правительстволысь 2004 во декабр 24 лунся 840 №-а шуöм примитöмкöд йитöдын Печораса из шом бассейнын из шом промышленносьт выльмöдан уджтас.

Сьöкыдлуныс сыын, мый Россия Федерацияса Правительстволöн индöм шуöмöн государствосянь отсöг сьöм стöчджыка видзöмын туйвизьяс лöсьöдöмкöд тшöтш веськыда вежсис из шом перйöм кузя организацияяс бырöдöм вöсна прöстмöм уджалысьясöс мöдлаö овмöдан пöрадок. 

Из шом промышленносьт предприятиеяс бырöдöм кузя да неперспективнöй шахтёрскöй каръясысь да посёлокъясысь мöдлаö овмöдан  планъяс серти татшöм правоыс вöлi уджалысьяслöн, кодъяслöн эм 10 во уджалан стаж из шом промышленносьтын да 15 во – Ылi Войвыв районъясын да накöд öткодялöм местаясын.

Татшöм корöмъяс серти и вöлi лöсьöдöма Ылi Войвыв районъясысь да накöд öткодялöм местаясысь бокын оланiн босьтöм вылö правоöн пöльзуйтчысь уджалысьяслöн (налöн семьяяслöн) öчередь, кодi вöлi вына став тайö кадсö.  

Но 2005 вося январ 1 лунсянь öнiя пöрадокыс бырöдсьö да Россия Федерацияса Правительстволöн 2004 во декабр 24 лунся 840 №-а шуöмлöн 8 пунктын "е" подпункт серти уджалысьяслöн семья лыдыс, кодъяслöн эм право мöдлаö овмöдчöм вылö, ёна чинö.

Тайö выльторсö пыртöмыс кольö бокö мöдлаö овмöдчысьяс лыдысь 60 прöчент кымын семья, кодъясöс вöлi гижöма Печораса из шом бассейнлысь предприятиеяс бырöдöм вöсна мöдлаö овмöдöм вылö водзынджык вынсьöдöм списокъясö.  

Такöд тшöтш бырöдöм предприятиеясысь прöстмöм уджалысьясöс мöдлаö овмöдан кадсö нюжöдöмкöд йитöдын да сы вöсна, мый шахтёръяслысь каръяс да посёлокъяс сöвмöдан да йöзöс уджöн могмöдан уджтасъяс, кутшöмъяслы сьöм отсöг сетсьö государствосянь из шом юкöнса сьöм тшöт весьтö, лöсьöдöм да олöмö пöртöм йылысь Положение серти, кодöс вынсьöдöма Россия Федерацияса энергетика министерстволöн 2002 во июнь 19 лунся 185 №-а приказöн, мöдлаö овмöдчытöдз удж вылö пырны оз позь, прöстмöм уджалысьяслöн уна семья зэв сьöкыда олiсны материальнöя. 

2005 вося январ 1 лун кежлö мöдлаö овмöдчан öчередьын сулалö Печораса из шом бассейнысь бырöдöм предприятиеясса уджалысьяслöн 2 308 семья. Россия Федерацияса Правительстволöн 840 №-а шуöмлысь тшöктöмъяс збыльмöдiгöн 1 408 семья воштасны мöдлаö овмöдчöм вылö право.

Бырöдöм предприятиеясын унджык уджалысьлысь лои тöдчымöн дзескöдöма правояссö, мый сувтöдö найöс 2005 вося январ 1 лунöдз мöдлаö овмöдчöм тайö жö предприятиеясса уджалысьяскöд оз öткодь условиеясö.

Сы вылö видзöдтöг, мый Коми Республикаса Юралысь да Коми Республикаса Правительство, каръясса администрацияясöн юралысьяс, шахтёръяслöн профсоюзнöй лидеръяс примитöны мераяс, Коми Республикаса Воркута да Инта шахтёрскöй каръясын öнi зэв ёсь социальнöй олöмыс. 

  Тайö гижöд вылö мыджсьöмöн да сы могысь, медым шахтёрскöй каръясын эз ло омöльтчöдöма социальнöй олöмсö, ми, Коми Республикалöн Государственнöй Сöветса депутатъяс, шыöдчам Тiян дорö, пыдди пуктана Михаил Ефимович, корöмöн отсавны "Из шом промышленносьт выльмöдöм кузя мероприятиеяс да найöс сьöмöн могмöдан пöрадок йылысь" Россия Федерацияса Правительстволöн 2004 во декабр 24 лунся 840 №-а шуöмö вежсьöмъяс пыртöм йылысь юалöм решитöмын, медым сетны позянлун кольны из шом юкöнса предприятиеяс бырöдöм вöсна прöстмöм да из шом юкöн выльмöдан уджтас серти 2005 вося январ 1 лунöдз мöдлаö овмöдöм вылö списокö пыртöм уджалысьясöс мöдлаö овмöдчöм вылö право.

исп. Исакова

4 295 пас

